
Вовед
Зошто стратегија и зошто сега?

Сегашна состојба и справување со 
здравствено-еколошките ризици и критични 
точки за кои Стратегијата треба да 
истакне правци и механизми за решавање.

И покрај недоволниот број докази-
податоци на национално ниво, нема 
сомнение дека Република Македонија 

се соочува со сериозни проблеми во упра-
ву вањето со состојбите и со ризиците во 
живо тната средина. Повеќе еко-медиуми и 
процеси имаат загрижувачки лош квалитет. 
Амбиентниот воздух, пред сè во урбаните и 
индустриски области, континуирано во текот 
на речиси цела година е со исклучително лош 
квалитет и на повеќе места ја надминува дозво-
лената граница за повеќе пати, што сериозно 
го загрозува здравјето на населението. Спо-
ред проценките на Светската здравствена 
орга низација, еколошкиот товар на болести 
во Република Македонија изнесува 3.370 
смртни случаи коишто се припишуваат на 

ризиците од животната средина, односно 166 на 100.000 жители (1) 
Во урбаните населби дополнителен проблем е бучавата. Регистрирани 
се докази дека овие два ризика имаат штетни ефекти врз здравјето, 
пред сè на децата (2). Покрај неконтролираната урбанизација и 
моторизација, како и демографската миграција, нагласен е и пробле-
мот со отстранувањето и пречистувањето на цврстиот и течен отпад 
што директно влијае на сериозна деградација на животната средина, 
но и индиректно го загрозува здравјето на населението. Овие состојби 
и неизбежната експанзија на консумеризмот ја доведоа во опасност не 
само безбедноста и квалитетот на водата за пиење, туку и безбедноста 
на храната. Повеќето регистрирани индустриски жешки точки во 
државата кои се провлекуваат повеќе децении (3), како и растечките 
ефекти од климатските промени (4) ја комплетираат сликата за 
исклу чително сериозното ниво на загрозување на сите медиуми на 
животната средина, а со тоа и неопходноста од итна стратешка, интер-
секторска интервенција на сите нивоа во државата. Згора на сè, несо-
мнена е и потребата за унапредување на животните стилови и навики 
на населението во испреплетените сегменти на оваа област што бара 
системски и силни образовни и промотивни активности и размена на 
информации, но и неизбежно вклучување на граѓанското општество 
во овој процес. Справувањето со овие ризици досега најчесто се 
одвиваше со фрагментарен едносекторски пристап што донесе 
недоволни подобрувања. Од друга страна здравствените, еколошките, 
но и економските последици од таквите состојби, иако видливи, а 
донекаде и докажани, сè уште не се доволно присутни во политиките 
за управување со состојбите во животната средина. 

Што ќе се промени?

Состојба што ќе се добие со новата Стратегија – механизми 
и правци за унапредување

Република Македонија ја прифати заложбата за значително подо-
бру вање на здравјето и добросостојбата на населението, намалување 
на здравствените нееднаквости, зајакнување на јавното здравје и 
обезбедување здравствен систем во кој централно место ќе имаат 
корисниците и кој ќе биде универзален, праведен, одржлив и со 
висок квалитет, преку имплементирањето на рамковната политика 
на Светската здравствена организација – Здравје2020. Таа е активен 
чинител во европскиот процес за здравје и животна средина на 
Светската здравствена организација и во таа смисла ги применува 

резолуциите и другите документи од овој процес.
Стратегиските насоки за развој на активностите за заштита и 

контрола на влијанието на животната средина врз здравјето во 
Република Македонија, содржани во овој документ, се темелат врз 
доказите на глобално и европско ниво, врз достапните докази на 
национално ниво, како и врз проценката и приоритетизацијата на 
нацио налните предизвици, според кои тие треба соодветно да се адре-
сираат до 2020 година. Тие се резултат на повеќе активности во рамките 
на националниот процес за здравје и животна средина во Република 
Македонија што опфаќа учество на сите релевантни субјекти, на цен-
трално и локално ниво, чиј придонес во сите фази на процесот ќе со-
здаде оптимални услови да се реализираат стратегиските цели на овој 
процес до 2020 година.

Целта на овој процес и изготвените стратешки документи е да 
се дефинираат политиките и капацитетите на здравствено-еко-
лошкиот процес во државата, да се одредат приоритетните темат-
ски подрачја, инфраструктурата и механизмите за управување со 
тие состојби, да се одредат популациските групи и социјалните 
аспекти кои ќе бидат во фокусот, како и да се утврди и обезбеди 
процесот на имплементација и комуникација на поставените 
стратешки цели. 

Резиме на главните елементи/насоки на Стратегијата за 
здравје и животна средина на Република Македонија до 2020 
година

Стратегијата ќе ги има следните глобални приоритетни подрачја:
1. Заштита и унапредување на здравјето и благосостојбата на насе-

лението од ризиците и притисоците во животната средина со 
исто времена примена на политики на нискојагленска, зелена 
економија и ефикасно користење на природните ресурси,

2. Унапредување на механизмите на владеење и управување со живот-
ната средина и здравјето со примена на интегриран и нагласено 
интер секторски пристап,

3. Натамошна хармонизација на прописите и стандардите во сите 
засегнати области со оние на ЕУ и СЗО,

4. Во одредување на приоритетните области, посебен фокус ќе се 
даде на подобрување на животот во населените места, заштита 
од климатските промени и други одбрани здравствено-еколошки 
ризици во сите медиуми на животната средина, а од ранливите групи 

Целта на овој процес и изготвените стратешки документи е да се дефинираат политиките и капацитетите на здравствено-еколошкиот процес во државата, да се одредат приоритетните тематски подрачја, инфраструктурата и механизмите за управување со тие состојби, да се одредат популациските групи и социјалните аспекти кои ќе бидат во фокусот, како и да се утврди и обезбеди процесот на имплементација и комуникација на поставените стратешки цели. 

приоритет ќе има заштитата на здравјето на децата и намалувањето 
на нееднаквостите,

5. Унапредување на истражувањата во овие области, а со тоа и соби-
рањето на валидни докази и формирање солидна база на знаења 
коишто ќе се стават во функција на изготвување конзистентни 
секторски и интерсекторски политики во овие области, и

6. Обезбедување на оптимални финансиски, технички и хумани 
ресурси за откривање и управување со здравствено-еколошките 
ризици во животната средина во државата.

Што ќе се добие – очекувани резултати

Производ: Изготвени се три основни сегменти на стратегискиот 
пакет

ДЕЛ 1: Основен документ – СТРАТЕГИСКИПРИСТАП КОН 
ЗДРАВЈЕТО И ЖИВОТНАТА СРЕДИНА ВО Р. МАКЕДОНИЈА 
ДО 2020 ГОДИНА.

ДЕЛ 2: АКЦИСКИ ПЛАН ЗА ЗДРАВЈЕ И ЖИВОТНА СРЕДИНА 
НА Р. МАКЕДОНИЈА ДО 2020 ГОДИНА – ПРИОРИТЕТНИ 
ТЕМАТСКИ ОБЛАСТИ прикажани во форма на ДПСЕAA моделот 
на СЗО, со кус приказ на состојбите во областа и детален приказ на 
пред ложените акции, со динамика, секторска и институционална 
инфра структура за реализација и апроксимација на трошоците, а 
кои трошоци е потребно дополнително да се пресметаат согласно 
динамиката на акциите што ќе биде утврдена и одобрена од страна 
на Комитетот за здравје и животна средина и од страна на Владата на 
Република Македонија.

ДЕЛ 3: Концептот на т.н. КНИГА НА ДОКАЗИ И ИНДИКАТОРИ 
КОН АКЦИСКИОТ ПЛАН ЗА ЗДРАВЈЕ И ЖИВОТНА СРЕДИНА 
НА РЕПУБЛИКА МАКЕДОНИЈА ДО 2020 ГОДИНА, со утврдена 
матрица и отворен електронски/интернетпортал за селекција и 
класификација на активностите и студиите што ќе доставуваат докази 
за состојбите и/или напредокот во сите сегменти како политики, 
мониторинг, докажување на ризици, превенција на ефектите и акции 
и иновации во функција на унапредување на состојбите. Овој портал 
ќе се надоврзе на веќе воведената (on-line) Е-платформата Здравје 
2020 којашто претставува интерактивна веб-базирана е-платформа 
за континуирана размена на информации во текот на анализата, 
планирањето, јавната дискусија и определувањето на националните 

приоритети и активности на Стратегијата Здравје 2020. Во неа, 
користејќи ги достапните формулари и анкетни прашалници, сите 
граѓани можат да посочат конкретни проблеми во одредени области 
поврзани со здравјето и добросостојбата во земјата, да дадат свои 
мислења, предлози и идеи и така да придонесат кон изготвувањето на 
Стратегијата.

Методологија/процес:

Вклученост на клучните сектори, партнери и граѓаните
Процесот за изготвување на стратешки документи за справување 

со состојбите во релацијата на здравје и животна средина во Репу-
блика Македонија започна 2013 година, на иницијатива и барање 
на Министерството за здравство и со стручно-техничка помош на 
Свет ската здравствена организација. По иницијалниот документ 
со приказ на состојбите и проценетите подрачја за акции, процесот 
про должи со вклучување на интерсекторски работни групи 
составени од претставници на јавната администрација, стручни и 
ака демски експерти и институции од сите релевантни подрачја на 
овој мултисекторски и мултимедијален проблем, како и граѓанското 
општество.

Откако во јавна расправа со расположливи аргументи, на три 
рабо тилници се дефинираа приоритетните подрачја за делување, во 
функција нанивна натамошна разработка, оформени се 4 Работни 
групи (за владеење и политики, за воздух, азбест, радон и бучава, 
за отпад и климатски промени, за вода и санитација, за храна и 
почва, за хемикалии и жешки точки) со вкупно 33-35 учесници, во 
својство на претставници на повеќе сектори и институции (Мини-
стер ството за здравство и Министерството за животна средина и 
просторно планирање, Агенцијата за храна и ветеринарство, Цен-
тарот за управување со кризи (ЦУК), Дирекцијата за заштита и 
спасување, и претставник на невладиниот сектор). Светската здрав-
ствена организацијаги поддржа сите овие активности, како и двете 
последователни мисии за аерозагадување и за загадување од инду-
стриски капацитети. 

Факторитешто дополнително треба да се вклучат (во јавната ра-
справа) се: Министерствата за финансии, за економија, за земјоделство, 
за култура, за образование и наука, единиците на локалната само-
управа, јавноста, граѓанското општество (Е-платформа 2020), инду-
стрија, младинските здруженија, приватниот сектор, итн.

Применета методологија – пленарни презентации, работа во групи, 
(СМАРТ техника, пребарување на литература, приоритизирање).

Резултати:
Изготвени се текстови на основниот Стратегиски документ и приказ 

на одредени приоритети на Стратегијата низ призмата на матрицата 
на движечки сили, притисоци, состојби и изложеност на ефекти, како 
и акции за редукција и управување со ризиците.

Основните документи врз кои се базира Стратегијата – Повеќе 
меѓународни стратешки документи пред сè на СЗО и ЕУ, како и 
основни национални стратегии, се во основата на овој документ (5,6, 
7,8,9,10).

Утврдени основни цели и елементи на Стратегијата

Зајакнување на капацитетите за изготвување и за спроведување 
на политиките во областа на здравјето и животната средина со 
нагласен интерсекторски пристап

1.1. На административно/политичко ниво
• Интерсекторски комитет и тела (на ниво на целата влада и/или на 

ниво на групи од надлежните министерства за одредени тематски 
подрачја);

• Совети за јавно здравје (Национален и општински);
• Инспекторски совет за координација на акциите на инспекциите 

од различни сектори кои делуваат како надзор и спроведување на 
прописите во широкото поле на здравје и животна средина.

1.2. Буџет
А)Посебен наменски Фонд за здравје и животна средина (предвиден 

за Комитетот или интерсекторските тела);
Б) Посебни буџетски линии за здравје и за животна средина во 

соодвет ните сектори.

Воведување ефикасен модел за истражување и идентификација 
на притисоците врз животната средина и превенција и/или 
намалување на нивните штетни ефекти за здравјето и благо-
состојбата на населението општо и посебно на одредени ранливи 
групи

Моделот на движечки сили (DPSEЕA)

Одредени се приоритетни тематски подрачја за активности и за 
натамошни истражувања (на макро план – фокус кон одржливи, 
инклузивни и здрави населби и ранливи групи население, а на 
микро план – еко-медиумите и еко-ризиците како надворешен и 
внатрешен воздух, бучава, азбест и радон, климатски промени, 
отпад, безбедност на храна и исхрана, хемикалии и жешки точки, 
вода и санитација.

Согласно овој модел и одбраните приоритети оформени се листи 
на индикатори за интегрално водење (групирање) на ризиците во 
одредени подрачја на живеење, мобилност и консумеризам (сообраќај, 
населби и домување, климатски промени...).

Посебен фокус на ранливигрупи (деца, социјални маргина
ли зирани групи) и нееднаквости.

• Изготвен е интегриран информативен систем за здравје и 
животна средина со матрица на книга на докази и оформени 
листи на индикатори за следење на движечките сили, состојбите, 
изложеноста и акциите во рамките на приоритетните подрачја и 
тоа: 

• Демографски, социолошки, економски, бихевиорални и 
други податоци кои се дел од интегрираната концептуална 
рамка, вклучувајќи го и приказот на движечките сили, којшто е 
во функција на изготвување ефикасни мултисекторски политики;

• Податоци за животната средина релевантни за демонстрација 
на влијанието на еколошките фактори врз патиштата кои водат 
до негативни здравствени ефекти;

• Епидемиолошки податоци коишто ја демонстрираат поврза-
носта помеѓу одредени болести и изложеноста на одредени 
фактори на животната средина;

• Токсиколошки податоци што покажуваат дека одредени 
фактори може да предизвикаат биолошки и физиолошки про-
мени; и

• Податоци за преземени политики, акции, технологии коишто 
се во функција на управување и минимизирање на ризиците.

Изготвување и спроведување трошковно-ефикасни интер-
сек торски акции насочени кон сите нивоа на притисоци врз 
животната средина и здравјето на населението.

Оформена е структура на акциски планови во сите тематски 
подрачја со листа на активности, надлежни сектори и институции и 
приближни средства, кои во текот на утврдената временска динамика 
до 2020 година прецизно и детално ќе се утврдат, заедно со можните 
извори на финансирање, како што се: редовните буџетски линии во 
здравствениот, но и другите сектори, на централно и локално ниво 
отворање нови буџетски алокации и лобирање за други извори на 
финансирање, на пример меѓународни и домашни кре ди тори и 
донации; и средства од поголемите загадувачи коишто не ги испол-
нуваат законските прописи и стандарди за заштита на животната сре-
дина и др. 

Акциите се насочени кон: градење нови политики, воведување 
нови стандарди и прописи усогласени и со меѓународната (ЕУ) 
леги слатива, усогласени интерсекторски активности на надзор на 
состојбите, инфраструктурни инвестиции кои ќе ги ублажат дви-
жечките сили и притисоци врз животната средина, засилување на 
мони торингот во вид на интегрални интерсекторски мониторинг и 
информативни системи, биомониторинг и специфични епидемио-
лошки и токсиколошки истражувања, засилување на хуманите и 
тех ничките капацитети и промотивни активности и кампањи за 
подигнување на свеста и зголемено учество на граѓанскиот сектор. 
Во сите акции посебен акцент ќе се стави и на ранливите групи и на 
намалувањето на нееднаквостите. 

• Изготвен е концепт на содржината на Книга на докази во секое 

приоритетно подрачје и отворен е процес за нејзино пополнување. 
Матрицата овозможува прибирање докази по повеќе критериуми 
како нови политики и прописи на домашно и меѓународно ниво, 
докази коишто произлегуваат од мониторингот и истражувањата, 
здравствени показатели и иновации кои придонесуваат за унапре-
дување на состојбите во животната средина. Интернетстра
ницата каде што ќе се селектираат и класифицираат студиите, 
ќе биде отворена за ширење на информации кон јавноста, но и 
за размена на искуства меѓу домашната и меѓународната стручна 
јавност.

• Изготвена е листа на Индикатори за следење на состојбите 
во сите дефинирани приоритетни подрачја и ризици со нивна 
категоризација во сегментите на ДПСЕЕА моделот што ќе 
овозможи изготвувaње и насочување на акциите кон специ-
фич ните сегменти од општите движечки сили како што се 
демографијата и социјално-економскиот фактор, енергијата, 
транс портот, земјоделството, климатските промени и сл. па сè 
до специфичните притисоци во секое од одбраните подрачја 
вклу чувајќи го и следењето на индикаторите на здравје и 
благосостојба на граѓаните. Таквата листа којашто е усогласена 
со меѓународните бази на податоци ќе овозможи и споредбени 
анализи на состојбите и акциите со другите земји пред сè во 
европскиот регион на СЗО.

Следни чекори

• Презентација на документите пред Комитетот за животна 
средина и здравје.

• Јавна дебата на документите (интернет-страница на Мини-
стерство за здравство и Министерство за животна средина и 
просторно планирање). 

• Работилница за финализирање на Документот и изготвување на 
е-алатката за прибирање докази и следење на имплементацијата. 

• Усвојување од страна на Владата на Република Македонија.
• Паралелен процес на истражување, собирање докази, анализа 

на постојните и активностите за обезбедување на преостанатите 
индикатори, пополнување на книгата на докази и Имплементација 
на акциите согласно утврден приоритет и динамика на централно 
и локално ниво со паралелна акција на релевантните сектори 
и фактори, а со поддршка на наменски финансиски средства и 

воспоставена инфраструктура согласно препораките во Стра-
тегијата.

Можни пречки/грижи во процесот на имплементација

• Недоволна политичка волја и убеденост/посветеност кон строго 
интерсекторско делување на централно и локално ниво.

• Недоволни наменски технички, кадровски и финансиски капа-
цитети.

Поддршка на Светската здравствена организација (СЗО) 
на нацио налниот процес за здравје и животна средина

СЗО го поддржува во континуитет националниот процес за 
здравје и животна средина, со цел за стратегиско ориентирање на 
акцијата до 2020 година и нејзина оперативна организација, со 
воспоставување и примена на силна рамка за следење и проценка, 
како дел од воспоставените приоритети на Двогодишниот 
договор за соработка 2014-2015 година. Во овие рамки, во 2014 
година беа реализирани три мисии на експерти од СЗО со цел 
за утврдување на фактичката состојба со животната средина и 
здравје во државата генерално, како и специфично во областите 
на аерозагадувањето и загадувањето од големите индустрии. 
Во 2015 година СЗО го поддржува партиципативниот процес 
за дефинирање на приоритетите и целите на стратегијата и 
акцискиот план и реализирање на јавна дебата, со користење на 
современи алатки за комуникација, со цел да се овозможи широко 
учество на сите засегнати страни и интерсекторски пристап. 
Поддршката на СЗО останува со посебен фокус на ранливите 
групи на населението, социјалните детерминанти на здравјето и 
намалување на здравствените нееднаквости. 

Извршно резиме

На Република Македонија и недостасува единствена политика и 
стратегиски ориентиран документ со којшто ќе се воведе интегрален 
пристап во поставувањето на проблемот, во детекцијата на ризиците и 
во унапредувањето на сложените односи меѓу состојбите во животната 
средина и здравјето на населението.

Досегашниот систем на делумно решавање на проблемите во 
одредени медиуми на животната средина и нивната релација со 
здравјето на населението, донесе умерен напредок во унапредувањето 
на заштитата на животната средина, во потребата за валидната детек-
ција на здравствените ризици заснована врз докази, како и во потребата 
од примена на ефикасни интерсекторски акции за управување со 
ризиците на централно и локално ниво.

Поаѓајќи од постојните национални, но и меѓународни стратегиски 
документи и акции за здраво живеење и благосостојба, со рационален 
однос кон животната средина и природните ресурси, Стратегијата 
и Акцискиот План го одредуваат моделот на движечки сили како 
клучен модел за детекција и управување со ризиците во животната 
средина во Република Македонија, и преку него ги одредуваат прио
ри тетните подрачја за акција во сите еко-медиуми во државата, 
притоа нагласувајќи ја неопходната примена на интерсекторскиот 
пристап и фокусот кон населбите, климатските промени и ранливите 
групи население, како и на широкиот партиципативен процес во под-
готовката и донесувањето на документот.

